
				এই পাতাটির মুদ্রণ সংশোধন করা প্রয়োজন। 
রায় সাহেব শ্ৰীযুক্ত গৌরনিতাই শাহবাণিক শঙ্খনিধি
ঢাকার জমিদার, ব্যাঙ্কার ও ব্যবসায়ী রায় সাহেব শ্ৰীযুক্ত গৌরনিতাই শাহবাণিক শঙ্খনিধি ব্যবসায়-বাণিজ্যে সততা ও বদ্যান্যতা প্ৰভৃতি গুণে দেশপ্ৰসিদ্ধ হইয়াছেন। ইহার পূর্বপুরুষগণ পূর্বে মুর্শিদাবাদে থাকিতেন । পরে আসিয়া ঢাকায় বাস করিতে থাকেন । জাতিতে ইহারা বৈশ্য গন্ধবণিক, ইহারা আগরওয়ালা বণিক-সম্প্রদায়ভুক্ত, পদ্ম-পুরাণোক্ত শাহ সদাগরের বংশধর বলিয়া পরিচিত । ঢাকার শঙ্খনিধি বংশ বৈষ্ণবধৰ্ম্মে প্ৰগাঢ় বিশ্বাসী, রায় সাহেব ও তঁহার স্বৰ্গীয় ভ্রাতৃদ্বয়ের বদান্যতার কথা পূর্ববঙ্গে প্রবাদবাক্যস্বরূপ চলিয়া আসিতেছে। সহর ও মফঃস্বলে এমন কোন জনহিতকর অনুষ্ঠান ও প্ৰতিষ্ঠান নাই, যাহাতে ইহার সাহায্য করেন নাই কিংবা করেন না। ঢাকা জেলার উয়ারীতে শ্ৰীশ্ৰী৬/রাধাবিনোদদেবের মন্দিরের মত জাকজমক-শালী, চিত্তবিনোদন, দেব-মন্দির আর সমগ্ৰ বঙ্গদেশে নাই। এই মন্দির শঙ্খনিধি পরিবারের অতুল কীৰ্ত্তি । দাৰ্জিলিংয়ে শঙ্খনিধি হাসপাতাল, ঢাকা মিটফোর্ড হাসপাতালে শঙ্খনিধি ওয়ার্ড, ঢাকা রেলওয়ে ষ্টেশনের বিপরীত দিকে ভিক্টোরিয়া ধৰ্ম্মশালা, শঙ্খনিধি বংশের বদান্যতার গুণে প্ৰতিষ্ঠিত হইয়াছে।
রায় সাহেব শ্ৰীযুক্ত গৌরনিতাই শাহ বণিক শঙ্খনিধি ১৮৭১ খৃষ্টাব্দের ২৬শে জুন ঢাকা নগরীতে জন্মগ্রহণ করেন। র্তাহার পিতা স্বৰ্গীয় ‘গঙ্গারাম শাহ বণিক প্ৰথমে একজন ধনী ব্যবসায়ীর অধীন শূন্য

